
[᭑᭗ 17B]

᭑᭗

ᬧᬘᬭᬦᬶᬂᬲᬂᬮᬫ᭄ᬧᬸᬲ᭄᭞ᬓᭂᬫᬘᬳᬶᬘᬸᬫᬯᬶᬲᬂ᭞ᬧᬗ᭄ᬭᬾᬓᬵᬦ᭄ᬮᬦ᭄ᬧᬩᬺᬲᬶᬳᬦ᭄᭟ᬳᬾᬕᬃᬫᬦᬳᬶᬭᬲᬂᬤᬸᬓᬸᬄ᭞ᬓᬳᬶᬭᬶᬂᬭᭀᬯᬗᬾ᭞ᬗᬸᬗ᭄ᬲᬶᬕᭂᬦᬄᬕᬸᬲ᭄ᬢᬶᬧᬢᬶᬄ᭞ᬮᬬᭀᬦᬾᬮ᭄ᬯᬶᬃᬳᬢᬸᬭᬸ᭞ᬫᬳᬫ᭄ᬩᬸᬫᬶᬬᬶ

ᬓᬾᬗᬮᬸᬧ᭄᭞ᬓᬓᭂᬢᬸᬲ᭄ᬭᬲᬫᬦᬳᬾ᭞ᬭᭀᬯᬂᬤᬦᬾᬲᬶᬭᬤᬸᬓᬸᬄ᭞ᬗᭂᬮᬶᬂᬗᬶᬭᬶᬂᬫᬧ᭄ᬮᬶᬲᬳᬦ᭄᭞ᬓᬗᭂᬦ᭄ᬭᬶᬂᬲᬂᬲᬵᬫ᭄ᬧᬸᬦ᭄ᬲᬾᬤ᭟ᬮᬬᭀᬦᬾᬫᬗ᭄ᬓᬾᬧᬶᬦᬵᬬᬸ᭞ᬫᬸᬗ᭄ᬕᬄᬳᬾᬢᬾᬄᬳᬾᬢᬾᬄ᭞ᬲᬵᬧᬘᬭ

ᬦᬶᬗᬩᬺᬲᬶᬄ᭞ᬳᬤ᭄ᬬᬸᬲ᭄ᬳᬲᬶᬲᬶᬕ᭄ᬮᬦ᭄ᬳᬫ᭄ᬩᬸᬄ᭞ᬩᭂᬩᭂᬓ᭄ᬯᬗᬶᬍᬗᬶᬲ᭄ᬓᬧᬸᬃ᭞ᬓᬲᬶᬫ᭄ᬩᬸᬳᬶᬦ᭄ᬤᭀᬦ᭄ᬢᬸᬯᬸᬗᬾ᭞ᬤᭀᬦ᭄ᬳᬶᬦ᭄ᬢᬭᬦ᭄ᬮᬦ᭄ᬤᭀᬦ᭄ᬫᭂᬦᬸᬄ᭞ᬫᭀᬦ᭄ᬫᭀᬦ᭄ᬫᬶᬭᬄᬯᬶᬡ᭄ᬥᬸᬰᬭ᭞ᬫᬍᬫ᭄ᬢᬮᬸᬄᬮᬦ᭄ᬲᬶᬓᬧ᭟ᬧᬸᬧᬸᬢ᭄ᬲ

ᬫᬶᬓᬫᬃᬕ᭄ᬬᬂᬲᬵᬫ᭄ᬧᬸᬦ᭄᭞ᬧᬗ᭄ᬭᬾᬓᬦᬾᬫᬗ᭄ᬓᬾ᭞ᬓᬯᬗᬾᬦᬾᬫᬦᬹᬢ᭄ᬮᬶᬗ᭄ᬕᬶᬄ᭞ᬢᬗᬦ᭄ᬘᭀᬓᭀᬭᬾᬓᬢᭂᬕᬸᬮ᭄᭞ᬮ᭄ᬯᬶᬃᬳᬫᬸᬱ᭄ᬝᬶᬗᬲ᭄ᬢᬸᬧᬸᬗ᭄ᬓᬸ᭞ᬢᬮᬶᬳᬶᬢᬶᬓ᭄ᬳᬶᬢᬶᬓ᭄ᬧᬦᭂᬕᬸᬮᬦᬾ᭞ᬮᬦ᭄ᬢᬾᬧᬜᬮᬶᬦᬾ

[᭑᭘ 18A]

᭑᭘

ᬗᬸᬮᬸᬂ᭞ᬢᬢᬶᬦ᭄ᬤᬶᬳᬾᬲᬸᬢ᭄ᬭᬧᭂᬢᬓ᭄᭞ᬲᬶᬭᬤᬸᬓᬸᬄᬫᬗᬺᬕᭂᬧᬂ᭟ᬫᬦ᭄ᬢ᭄ᬭᬧᬸᬚᬧ᭄ᬭᬮᬷᬡᬦᬾᬲᬵᬫ᭄ᬧᬸᬦ᭄᭞ᬭᬯᬸᬳᬶᬂᬢᭀᬬᬦᬾ᭞ᬮᬬᭀᬦ᭄ᬤᬦᬾᬓᬲᬶᬭᬢᬶᬦ᭄᭞ᬢᬦᬲᬸᬯᬾᬕᭂᬮᬶᬲ᭄ᬧᬸᬧᬸᬢ᭄᭞ᬲᬵᬧᬘᬭᬦᬶᬂᬲᬂᬮ

ᬫ᭄ᬧᬸᬲ᭄᭞ᬓᬧᭂᬦ᭄ᬤᭂᬫ᭄ᬫᬗ᭄ᬓᬶᬦ᭄ᬮᬬᭀᬦᬾ᭞ᬳᬜ᭄ᬘᬓ᭄ᬱᬚᬶᬧᭂᬭᬶᬂᬩᬸᬮᬸᬄ᭞ᬧᬧᬕᭂᬳᬦᬾᬳᬸᬢᬫ᭞ᬧᬕᭂᬳᬶᬂᬲᬂᬲᬢ᭄ᬬᬩ᭄ᬭᬢ᭟ᬯᬮᬶᬓ᭄ᬫᬸᬯᬄᬤᬦᬾᬲᬶᬭᬤᬸᬓᬸᬄ᭞ᬓᬳᬶᬭᬶᬂᬭᬾᬜ᭄ᬘᬗᬾ᭞ᬭᬶᬂᬧᬤᬸᬓᬸᬳᬦ᭄ᬭᬯᬸᬄᬕᭂᬮᬶᬲ᭄᭞ᬭᬭᬶᬲ᭄ᬲᬶ

ᬭᬫᬧᬶᬢᬸᬢᬸᬃ᭞ᬲᬶᬦᬄᬢᬦ᭄ᬭᬳᬬᬸᬧᬗ᭄ᬕᬸᬄ᭞ᬲᬶᬭᬲᬂᬦᬵᬣᬭᬶᬂᬗ᭄ᬓᬾᬦᬾ᭞ᬳᬧᬦ᭄ᬳᬮᬄᬘᬭᬤᬸᬤᬸ᭞ᬳᬫᭂᬚᬳᬦᬢᬦ᭄ᬧᬤᭀᬱ᭞ᬓᭂᬦᬾᬂᬧᬫᬶᬤᬶᬧ᭄ᬯᬲᬶᬭ᭟᭜᭟ᬲᬂᬓᬭᬶᬫᬗ᭄ᬓᬶᬦ᭄ᬓᬳᬸᬘᬧ᭄᭞ᬭᬶᬂᬯᬯᬮᬂᬫ

ᬮᬶᬗ᭄ᬕᬶᬄ᭞ᬓᭂᬘᬸᬤ᭄ᬫᬦᬳᬾᬜᬦ᭄ᬢᭀᬲᬂ᭞ᬕᬸᬲ᭄ᬢᬶᬯᬬᬦ᭄ᬤᬸᬭᬸᬂᬭᬯᬸᬄ᭞ᬓᬚᬩᬤᬦᬾᬦᬢᬲᬂ᭞ᬯᬾᬦ᭄ᬢᭂᬦ᭄ᬳᭀᬃᬢᬶ᭞ᬳᬶᬧᬗᬮᬸᬫᬗᬢ᭄ᬭᬬᬂ᭟ᬕᬸᬲ᭄ᬢᬶᬧᬢᬶᬄᬲᬵᬫ᭄ᬧᬸᬦ᭄ᬮᬷᬡ᭞ᬓᬲᬾᬤᬬᬂᬲᬦᬾᬤᬶᬩᬶ᭞ᬫᭂᬓᭂᬮ᭄ᬮᭀᬃᬓᬸᬮᭀ

